	SAMNINGUR UM NOTENDASTÝRÐA PERSÓNULEGA AÐSTOÐ (NPA)
	



SAMSTARFSSAMNINGUR 

MILLI 

UMSÝSLUAÐILA
OG

SVEITARFÉLAGS

UM

FRAMKVÆMD Á NOTENDASTÝRÐRI PERSÓNULEGRI AÐSTOÐ (NPA)

INNAN ÞJÓNUSTUSVÆÐIS
Samningurinn skal vera undirritaður á forsíðu og allar síður merktar með upphafsstöfum þeirra sem undirrita. Samningurinn er í tveimur eintökum og er eitt eintak í vörslu hvors samningsaðila. 
	[staður], d. m. ár
	
	[staður], d. m. ár.



	F.h. sveitarfélags  

	
	Umsýsluaðili


EFNISYFIRLIT

4mARKMIÐ


41
Inngangur


41.1
Tilgangur samningsgerðar


41.2
Einstaklingssamningur  um NPA


41.3
Um ábyrgð og skyldur við framkvæmd NPA


52
SAMNINGStími


53
Lög og reglugerðir


54
Leiðbeinandi reglur


55
reglur sveitarfélags


56
faglegar kröfur


67
starfsleyfi


68
Einstaklingssamningur


69
fyrirkomulag samstarfs aðstoðarfólks Umsýsluaðila og þriðja AÐILA


69.1
Almenn skilyrði


69.2
Skyldmenni sem aðstoðarfólk


69.3
Þjónusta þriðja aðila


79.4
Laun og vinnuskilyrði


710
takmörkun ábyrgðar og tengd atriði


710.1
Kröfur þriðju aðila


710.2
Bann við veðsetningu


711
Innihald þjónustunnar


711.1
Almennt um NPA


811.2
Skyldur og framlag umsýsluaðila


811.3
Vinnuveitendaábyrgð gagnvart aðstoðarfólki


811.4
Breytingar á aðstæðum


912
SKIPAN RÁÐNINGAR


913
SAMSTARF AÐILA OG GAGNKVÆMAR SKYLDUR


913.1
Ábyrgð í samstarfi


913.2
Trúnaður og þagnarskylda


914
SKYLDUR umsýsluaðila


914.1
Skýrslugjöf


914.2
Upplýsingaskylda


1014.3
Bókhald og eftirlit


1014.4
Tryggingar, lífeyrir og skattamál


1014.5
Almennar kröfur á vinnumarkaði


1115
SKYLDUR sveitarfélags


1115.1
Þátttaka sveitarfélags


1115.2
Upplýsinga- og athafnaskylda


1116
VANefndir Á SAMNINGI


1116.1
Vanefndir


1116.2
Leiðrétting


1116.3
Afsláttur


1116.4
Bætur


1216.5
Lok samnings


1216.6
Greinargerð um vanefndir


1217
KOSTNAÐUR OG SKILYRÐI GREIÐSLNA


1217.1
Kostnaður við aðstoðina


1217.2
Greiðslur og fylgireikningar


1317.3
Samræmi í verðlagningu


1317.4
Vanefndir við greiðslu


1318
Lok Einstaklingssamnings


1319
ÁGREININGUR


1420
UPPLÝSINGAR


1421
BREYTINGAR Á SAMNINGI



 

mARKMIÐ

1 Inngangur

1.1 Tilgangur samningsgerðar
Samstarfssamningur þessi tekur til samskipta milli [sveitarfélags] hér eftir nefnt sveitarfélag og [einkaaðila] hér eftir nefndur umsýsluaðili varðandi framkvæmd  notendastýrðrar persónulegrar aðstoðar (NPA). 

Markmið NPA er að sá sem hefur þörf fyrir stuðning geti notið aukins sjálfstæðis í daglegu lífi. Samningsgerðinni er ætlað að vera rammi um það verkefni og er hér eftir vísað til þessa samnings sem samstarfssamnings. Sameiginlega er vísað til sveitarfélags og umsýsluaðila sem samningsaðila. 

Samstarfssamninginn  gerir umsýsluaðili vegna notenda sem lögheimili eiga innan sveitarfélags. Sveitarfélagið er hluti af þjónustusvæði og er stefnt að heildstæðri og samræmdri innleiðingu NPA innan þess.

Samstarfssamningnum er er ætlað að stuðla að faglegri og hagkvæmri framkvæmd aðstoðar á grundvelli þess tímafjölda sem notandi hefur fengið úthlutaðan til NPA. Þá er markmiðið að tryggja öryggi, sveigjanleika og frjálsræði við framkvæmd NPA. Samningurinn kveður einnig á um skipan ábyrgðar milli samningsaðila og hvaða stjórnunarlegu forsendur þurfa að vera til staðar svo framkvæmd samningsins geti orðið með farsælum hætti. 
1.2 Einstaklingssamningur  um NPA

Á grundvelli þessa samstarfssamnings  getur notandi sem ræður yfir ákveðnum fjölda NPA tíma gert samning við umsýsluaðila um framkvæmd einstaklingsbundinnar aðstoðar við sig. 

Notandi telst ekki aðili að þessum samstarfssamningi, en einstaklingssamningur hans og umsýsluaðila er hins vegar háður því að samstarfsamningur sé í gildi. Tilvísun til þriðja aðila við framkvæmd samstarfssamningsins tekur því ekki til notanda. 
1.3 
Um ábyrgð og skyldur við framkvæmd NPA

Samstarfssamningurinn  kveður á um ábyrgð og skyldur: 
· Sveitarfélags sem tekur formlega ákvörðun um það framlag (fjölda tíma) NPA sem notandi á kost á.  Sveitarfélag ber jafnframt  lögbundna  ábyrgð á að notandi fái þá aðstoð sem samþykkt hefur verið og byggir á reglum sveitarfélagsins og leiðbeinandi reglum velferðarráðuneytisins um aðstoð af þessu tagi. 
· Umsýsluaðila sem lögaðila og vinnuveitanda er ábyrgist að framkvæmd aðstoðarinnar sé í samræmi við ákvæði þessa samstarfssamnings og önnur þau fyrirmæli sem um aðstoðina gilda. 
2 SAMNINGStími

Samstarfssamningurinn  tekur gildi við undirritun og gildir til 31. desember 2014.

Samningsaðilar skulu framkvæma stöðumat sex mánuðum áður en samningur fellur úr gildi. Umsýsluaðili skal eiga frumkvæði að slíku stöðumati. Matið skal framkvæmt á grundvelli þjónustu- og gæðaviðmiða sem velferðarráðuneytið útbýr í samvinnu við Samband íslenskra sveitarfélaga.
FOrsendur 
3 Lög og reglugerðir

Samstarfssamningur  þessi byggir á ákvæði til bráðabirgða IV í lögum nr. 59/1992, um málefni fatlaðs fólks, eins og þeim var breytt með lögum nr. 152/2010. Reglugerðir settar á grundvelli laganna gilda einnig um samninginn eftir því sem við á.

Samninginn skal framkvæma í samræmi við ákvæði laga og reglugerða. Verði breytingar á lögum eða reglugerðum sem varða NPA skulu samningsaðilar koma saman til þess að meta áhrif breytinganna á framkvæmd samningsins með sérstöku tilliti til hagsmuna notanda. Aðlaga skal efni samnings slíkum breytingum eftir því sem unnt er. Náist ekki samkomulag um aðlögun á hvor samningsaðili þess kost að segja upp samningnum með þriggja mánaða fyrirvara, sbr. lið x.x. ath. 

4 Leiðbeinandi reglur
Velferðarráðuneytið gefur út leiðbeinandi reglur fyrir sveitarfélögin um framkvæmd þjónustu á grundvelli laga nr. 59/1992, um málefni fatlaðs fólks. Á grundvelli þessara leiðbeininga setur sveitarfélag sér reglur, sbr. 5. lið.
5 reglur sveitarfélags
Reglur sveitarfélags um NPA eru forsenda þessa samstarfssamnings. Verði breytingar á reglum sveitarfélags um NPA skulu samningsaðilar koma saman til þess að meta áhrif breytinganna á framkvæmd samningsins með sérstöku tilliti til hagsmuna notanda. Aðlaga skal efni samnings og einstakra ákvæða hans slíkum breytingum eftir því sem unnt er. Náist ekki samkomulag um aðlögun á hvor samningsaðili þess kost að segja upp samningnum með þriggja mánaða fyrirvara, sbr. lið x.x.

6 faglegar kröfur
Að því marki sem faglegar kröfur verða leiddar af ákvæðum annarra laga og stjórnvaldsfyrirmæla, þar á meðal um vinnuvernd, aðbúnað og hollustuhætti á vinnustöðum, skal framkvæma samstarfssamnings þennan í fullu samræmi við slíkar kröfur. Sama gildir um þær kröfur sem leiddar verða af ákvæðum laga, reglna og kjarasamninga á vinnumarkaði. 

Verði breytingar á þessum kröfum skal framkvæmd viðeigandi ákvæða samstarfssamningsins taka mið að því. 

7 starfsleyfi
Gilt starfsleyfi útgefið af sveitarfélagi/þjónustusvæði á grundvelli 6. gr. a í lögum nr. 59/1992, um málefni fatlaðs fólks, er forsenda þessa samstarfssamnings. Komi til þess að starfsleyfi falli úr gildi, af einhverri ástæðu, falla samhliða niður öll réttindi og skyldur samkvæmt samningi  þessum, eins og um riftun samnings væri að ræða. Sveitarfélag getur hins vegar nýtt vanefndaúrræði skv. 15. kafla samningsins, enda megi rekja forsendubrestinn til atvika á ábyrgð umsýsluaðila. 

8 Einstaklingssamningur
Það er ekki forsenda fyrir samningi  þessum að í gildi sé einstaklingssamningur með aðild umsýsluaðila.  Samningurinn fellur því ekki úr gildi komi upp það ástand að enginn einstaklingssamningur  sé virkur. Sé einstaklingssamningur gerður gilda hins vegar um framkvæmdina öll viðeigandi ákvæði samnings  þessa. 

9 fyrirkomulag samstarfs aðstoðarfólks Umsýsluaðila og þriðja AÐILA  
9.1 Almenn skilyrði
Umsýsluaðili skal tryggja að aðstoðarfólk sem starfar á hans vegum þekki til og geti veitt aðstoð sem byggir á þeim grundvallarhugmyndum sem fram koma í hugmyndafræðinni um sjálfstætt líf. Jafnframt skal aðstoðarfólk ávallt starfa í samræmi við gildandi lög, reglugerðir, leiðbeinandi reglur og reglur sem gilda á hverjum tíma um þjónustu við fatlað fólk.

Umsýsluaðili ber ábyrgð á aðstoðarfólki, samstarfsaðilum og öðrum sem fengnir eru til að annast framkvæmd samningsins og ber ábyrgð á að þeir starfi í samræmi við ákvæði samstarfssamningsins.  
9.2 Skyldmenni sem aðstoðarfólk

Umsýsluaðili skal ganga úr skugga um að ráðningar skyldmenna, komi til þeirra, sé ætíð gerðar með fullu samþykki notandans.  

Um ráðningu skyldmenna sem aðstoðarfólks fer að öðru leyti samkvæmt reglum sveitarfélags, sbr. 5 lið hér að framan. 

9.3 Þjónusta þriðja aðila 

Ef umsýsluaðili gerir samning við þriðja aðila, að fenginni heimild sveitarfélags um að sinna ákveðnum þáttum þjónustunnar, skal kveðið skýrt á um réttindi hans og skyldur. Þrátt fyrir að sveitarfélag veiti heimild til samningsgerðar ber það ekki ábyrgð gagnvart þeim kröfum sem upp kunna að koma í tengslum við störf aðstoðarfólks, utanaðkomandi samstarfsaðila eða annarra sem koma að framkvæmd aðstoðarinnar. 
Þjónusta þriðja aðila við framkvæmd einstaklingssamnings  skal ekki hafa í för með sér kostnaðarauka vegna hans. Takmarkanir á samningum við þriðju aðila taka ekki til námskeiðahalds, ráðgjafar, endurmenntunar, endurskoðunar eða samsvarandi þjónustu. 

9.4 Laun og vinnuskilyrði

Umsýsluaðili skal tryggja að allir starfsmenn, einnig starfsmenn þriðja aðila, njóti sambærilegra kjara eins og kveðið er á um í almennum kjarasamningum og gildir í sambærilegum störfum. Þetta ákvæði gildir fyrir þá sem koma að beinum hætti að þeim samningi sem er gerður. 
Allir samningar sem umsýsluaðili gerir í þágu notanda, skulu bera með sér samsvarandi kröfur og tilteknar eru í þessari grein. 

Starfi umsýsluaðili ekki í samræmi við ákvæði þessarar greinar hefur sveitarfélag heimild til þess að halda eftir greiðslum þangað til sýnt hefur verið fram á að starfið sé unnið á grundvelli hennar. Fjárhæðin sem haldið skal eftir getur numið allt að tvöfaldri þeirri fjárhæð sem ætla mætti að umsýsluaðili hafi sparað á því að fylgja ekki ákvæðum samningsins. 

Á grundvelli formlegrar beiðni ber umsýsluaðila skylda til að leggja fram upplýsingar um launakjör og vinnutilhögun sem gilda við framkvæmd. Upplýsingaskyldan tekur einnig til þriðju aðila, sé þeim til að dreifa. Sé upplýsingaskyldu ekki sinnt innan tveggja vikna frá því að beiðni um upplýsingar hefur verið send viðkomandi, hefur sveitarfélag fulla heimild til að segja upp samstarfssamningnum með hæfilegum fyrirvara. Sveitarfélag skal tryggja að notendur fái nauðsynlega aðstoð ef misbrestur hefur orðið á framkvæmd aðstoðarinnar. 
10 takmörkun ábyrgðar og tengd atriði
10.1 Kröfur þriðju aðila

Umsýsluaðila er óheimilt að framselja réttindi og skyldur á grundvelli samningsins nema með fyrirfram fengnu samþykki sveitarfélags. Sé slíkt samþykki veitt ber sveitarfélag ekki ábyrgð gagnvart þeim kröfum sem upp kunna að koma í tengslum við störf aðstoðarfólks, utanaðkomandi samstarfsaðila eða annarra sem koma að framkvæmd aðstoðarinnar. Umsýsluaðili skal tryggja sveitarfélagi skaðleysi af slíkum kröfum eftir atvikum með því að leggja fram bankaábyrgð. 

10.2 Bann við veðsetningu

Umsýsluaðila er óheimilt að setja að veði eða veita annars konar tryggingar í þeim greiðslum sem umsýsluaðili fær frá sveitarfélagi samkvæmt samstarfssamningi þessum og einstaklingssamningum sem útfærðir eru á grundvelli hans. 
11 Innihald þjónustunnar 

11.1 Almennt um NPA

NPA er valkostur við skipan persónulegrar aðstoðar við fatlað fólk sem hefur þörf fyrir aðstoð við athafnir daglegs lífs, bæði innan og utan heimilis. Notandi gegnir hlutverki verkstjórnanda við framkvæmd aðstoðarinnar og ber ábyrgð á skipulagi og innihaldi hennar í samræmi við þarfir sínar. 

Innan samningstíma og þess tímaramma sem ákvörðun sveitarfélags segir til um getur notandinn stjórnað því hver veiti aðstoðina, hvaða aðstoð er veitt og á hvaða tímum hún er veitt. Markmið aðstoðarinnar er því að notandinn geti orðið eins virkur og notið eins mikils sjálfstæðis og kostur er þrátt fyrir mikla stuðningsþörf. 

Þessi samningur dregur ekki úr lögbundinni ábyrgð sveitarfélags gagnvart notanda.  

11.2 Skyldur og framlag umsýsluaðila 
Umsýsluaðili skal á hverjum tíma starfa samkvæmt skipulagi sem tryggir skilvirkni og árangur við framkvæmd NPA. Nánar er greint frá þessu í verkefnislýsingu sem fylgir þessum samningi. Lýsingin er þó ekki hluti samnings í þeim skilningi að hún innihaldi bindandi ákvæði. Verkefnislýsing verður reglulega uppfærð á gildistíma samstarfssamnings  til þess að endurspegla þá reynslu sem verkefnið skilar.  
Umsýsluaðili skal veita nauðsynlega fræðslu, ráðgjöf, handleiðslu og aðra þá aðstoð sem notandi telur sig þurfa til að geta sinnt verkstjórn þeirrar aðstoðar sem hann hefur til ráðstöfunar. 

Umsýsluaðili skal styðja notendur við að finna  sér aðstoðarfólk. Umsýsluaðili skal gera ráðningarsamninga við aðstoðarfólk. Enginn skal ráðinn aðstoðarmaður nema með samþykki notanda.  Komi upp aðstæður í ráðningarferlinu sem getur haft áhrif á þá framkvæmd skal umsýsluaðili upplýsa sveitarfélag um þær aðstæður eins fljótt og verða má.  
11.3 Vinnuveitendaábyrgð gagnvart aðstoðarfólki 
Umsýsluaðili er vinnuveitandi þess aðstoðarfólks sem veitir NPA samkvæmt samning þessum. Umsýsluaðili skal hafa vinnufyrirkomulag með þeim hætti að það tryggi að vinnuumhverfi sé í samræmi við lög, reglugerðir og reglur sem gilda á almennum vinnumarkaði. (Á grundvelli ráðningarsamnings er þó hægt að semja við aðstoðarfólk um sérstakar útfærslur á framkvæmd aðstoðar við notendur.) 

11.4 Breytingar á aðstæðum
Þótt um sé að ræða breytingar á aðstæðum  gildir einstaklingssamningur við umsýsluaðila engu að síður. Hins vegar er gert ráð fyrir samskiptum samningsaðila með það fyrir augum að skýra áframhaldandi þörf fyrir aðstoð, þar með talið að meta að hvaða marki er forsenda fyrir því að breyta umfangi hennar á meðan dvöl á stofnun stendur eða annað. Samningsaðilar gera sér í því samhengi grein fyrir að umsýsluaðili ber ábyrgð vinnuveitanda gagnvart aðstoðarfólki og að sú ábyrgð skuli uppfyllt í samræmi við gildandi lög. 
12 SKIPAN RÁÐNINGAR
Umfang og tímalengd á skipan ráðningar aðstoðarmanns, þar með talinn fjöldi tíma með aðstoð, skal tilgreind í sérstökum ráðningarsamningi. 

Í gildi er gagnkvæmur uppsagnarfrestur allt að þrír mánuðir, þó ekki lengur en fram að þeim tíma sem umsýsluaðili hefur bundið enda á skyldur sínar sem vinnuveitandi gagnvart aðstoðarfólki notanda. Sama gildir þegar samningurinn fellur úr gildi við andlát notandans.
Uppsögn skal vera skrifleg og uppsagnarfrestur hefst við næstu mánaðamót eftir móttöku uppsagnar.
13 SAMSTARF AÐILA OG GAGNKVÆMAR SKYLDUR
13.1 Ábyrgð í samstarfi
Samningsaðilar skulu vinna saman og framkvæma samninginn af ábyrgð og fagmennsku. Þeim ber að tilkynna um aðstæður sem þeir telja að geti haft áhrif á samninginn.

13.2 Trúnaður og þagnarskylda
Samningsaðilar skulu gæta fyllsta trúnaðar gagnvart hagsmunum notanda og sín á milli við framkvæmd samningsins. Komi upp vafi um vilja aðila um framkvæmd samningsins ber að leita eftir upplýsingum þar að lútandi.

Samningsaðilar og starfsfólk þeirra eru bundnir þagnarskyldu um allt það sem varðar einstaklingsbundna þætti við framkvæmd samningsins, og ekki má gera opinbert samkvæmt meginreglum um persónuvernd. Samningsaðilum ber að tryggja, með reglum, fyrirmælum eða ákvæðum í ráðningarsamningum, að allt starfsfólk og aðrir samstarfsaðilar við framkvæmd samningsins undirgangist þessa þagnarskyldu og að þagnarskylda haldist eftir að ráðningu eða samstarfi lýkur.
14 SKYLDUR umsýsluaðila 
14.1 Skýrslugjöf
Umsýsluaðili skilar sveitarfélagi  skýrslu mánaðarlega um hve margar vinnustundir notandi hefur notað. Umsýsluaðili skal á eigin kostnað leggja fram og skila til opinberra aðila þeim upplýsingum sem þeir telja sig þurfa til að fullnægja skyldum sínum.  Ath. Breyta í samræmi.  
14.2 Upplýsingaskylda
Umsýsluaðila er skylt að fenginni beiðni að veita sveitarfélagi upplýsingar um tímaskrár, vinnuáætlanir og ráðningarsamninga vegna hvers notanda fyrir sig. 
Fari sveitarfélag fram á það skal umsýsluaðili vinna sjálfsmat á framkvæmd og árangri þeirrar þjónustu sem veitt er. Um framkvæmd fer eftir ákvörðun sveitarfélags. Sveitarfélag getur lagt fram slíka beiðni einu sinni á ári eða oftar ef þurfa þykir.
14.3 Bókhald og eftirlit
Umsýsluaðila ber að færa bókhald á ábyrgan hátt og í samræmi við gildandi lög og reglugerðir. Löggiltur endurskoðandi skal endurskoða bókhaldið.

Umsýsluaðili skal senda sveitarfélagi eitt eintak af ársreikningum fyrir fyrirtæki sitt og móður- og dótturfyrirtæki, ef við á, fyrir 1. júlí ár hvert. Reikningum skal fylgja yfirlýsing endurskoðanda.
Sveitarfélag ber enga ábyrgð á rekstrarniðurstöðu eða fjárhagslegu tapi umsýsluaðila. Sveitarfélag, eða endurskoðandi valinn af sveitarfélagi, hefur heimild til að skoða beint stjórnunar- og fjárhagsþætti hjá umsýsluaðila. Umsýsluaðili skal vera til aðstoðar við endurskoðunina, þar með talið að leggja fram allar nauðsynlegar upplýsingar í tengslum við skoðunina. Sé þess óskað má umsýsluaðili hafa sinn eigin endurskoðanda viðstaddan skoðunina.
Um faglegt eftirlit er vísað til verkefnislýsingar sem fylgir með samningi þessum en er þó ekki hluti hans.  
14.4 Tryggingar, lífeyrir og skattamál
Umsýsluaðila ber að hafa nauðsynlegar lögbundnar tryggingar fyrir starfsfólk sitt.
Ábyrgðartryggingin skal gilda í eitt ár eftir lok samnings.

Tryggingaskilmálar skulu hvorki innihalda ákvæði sem draga úr rétti sveitarfélags til að krefjast bóta beint frá tryggingafélaginu né ákvæði sem skert geta kröfur þess vegna aðstæðna hins tryggða eftir að tryggingasamningur hefur verið gerður.

Tryggingaskilmálar skulu ekki innihalda undanþágur hvað varðar ákvæði í samningi þessum.

Umsýsluaðila ber að haga lífeyrismálum starfsfólks síns og skattamálum í samræmi við gildandi lög og reglur hverju sinni.

14.5 Almennar kröfur á vinnumarkaði
Umsýsluaðili skal veita þjónustu sína í samræmi við gildandi lög, reglugerðir og opinber fyrirmæli hverju sinni, auk þess skal umsýsluaðili sjá til þess að starfsfólk hans geri það einnig.
Umsýsluaðili skal í samráði við sveitarfélag vera í tengslum við opinber yfirvöld og afla nauðsynlegra leyfa frá þeim. Umsýsluaðili skal tilkynna sveitarfélagi um kröfur annarra opinberra aðila sem gætu haft áhrif á samninginn. 
15 SKYLDUR sveitarfélags
15.1 Þátttaka sveitarfélags
Sveitarfélag skal í samræmi við venjur um framkvæmd samninga leggja sitt af mörkum til þess að umsýsluaðili geti staðið við skuldbindingar sínar gagnvart notanda.
Sveitarfélagi ber að stuðla að eins auðveldri tilfærslu til annarra umsýsluaðila og kostur er óski notandi slíkrar tilfærslu.  
15.2 Upplýsinga- og athafnaskylda
Sveitarfélag skal tilkynna umsýsluaðila um atriði t.d. lagabreytingar, reglugerðarbreytingar eða breytingar á skipulagi og innihaldi þjónustunnar sem almennt má ætla að skipt geti máli varðandi framkvæmd samstarfssamningsins  og taka þær ákvarðanir sem nauðsynlegar eru svo unnt sé að efna samninginn.
16 VANefndir Á SAMNINGI
16.1 Vanefndir
Ef vinnuframlag umsýsluaðila er að umtalsverðu leyti frábrugðið því sem um var samið er litið svo á að um vanefndir samnings sé að ræða. Sama gildir um einstaklingssamning sem gerður er á grundvelli þessa samstarfssamnings. 
Sveitarfélag getur krafist leiðréttingar, afsláttar og bóta fyrir það tjón sem það kann að verða fyrir vegna vanefnda umsýsluaðila á samningi.

16.2 Leiðrétting
Sveitarfélag getur krafist þess að umsýsluaðili bæti úr vanefndum á eigin kostnað og áhættu, sé það unnt án þess að valda sveitarfélagi aukakostnaði og óþægindum. Sveitarfélag skal setja hæfilegan tímafrest fyrir því hvernig staðið skal að úrbótum vanefnda. Séu úrbætur ekki gerðar innan þess tíma sem sveitarfélag tilgreinir, getur það krafist þess að umsýsluaðili greiði þann kostnað sem úrbætur hafa sannanlega í för með sér. 
16.3 Afsláttur
Byggist vanefndir á því að aðstoðin hafi ekki verið veitt og sé það ekki lagfært í samræmi við lið 16.2 getur sveitarfélag krafist þess að veittur sé viðeigandi afsláttur af verði.

16.4 Bætur
Sveitarfélag getur krafist bóta fyrir fjárhagslegt tjón vegna vanefnda sem rekja má til gáleysis af hálfu umsýsluaðila. 
Sveitarfélag skal leitast  við að koma í veg fyrir og takmarka afleiðingar tjóns vegna umsýsluaðila. 
Sé unnt að rekja hluta vanefnda til aðstæðna hjá sveitarfélagi eða ef það ber vegna gáleysis meðábyrgð á fjárhagslegu tjóni, skal dregið úr ábyrgð umsýsluaðila í samræmi við það.

16.5 Lok samnings
Sé um umtalsverðar vanefndir á skyldum umsýsluaðila að ræða getur sveitarfélag sagt upp þessum samstarfssamningi og þar með framkallað lok þeirra einstaklingssamninga sem gerðir hafa verið á grundvelli samstarfssamnings.
Sé einstaklingssamningi  sagt upp, getur umsýsluaðili gert kröfu um greiðslu fyrir þá þjónustu sem þegar hefur verið veitt í samræmi við samstarfssamninginn  fram að þeim tíma að yfirlýsing um uppsögn var móttekin eða tók gildi samkvæmt efni sínu. Yfirlýsing um uppsögn tekur gildi um leið og hún hefur verið móttekin af umsýsluaðila nema yfirlýsingin hafi að geyma ákvæði um uppsagnarfrest. 
Áður en til uppsagnar kemur skal sveitarfélag gera skriflega grein fyrir þeim vanefndum sem það telur vera á framkvæmd og hvaða atriði það eru sem það  krefst að verði lagfærð. Umsýsluaðila skal gefinn sanngjarn frestur til þess að lagfæra atriðin áður en til uppsagnar kemur.

Trúnaðarbrestur í samstarfi við sveitarfélag og gjaldþrot eða greiðslustöðvun umsýsluaðila teljast ávallt til verulegra vanefnda af hálfu umsýsluaðila og vera réttmæt ástæða uppsagnar. 
16.6 Greinargerð um vanefndir
Geri sveitarfélag ekki skriflega grein fyrir vanefndum, sem það telur vera á framkvæmd samnings, missir það rétt sinn til vanefndaúrræða.

Greinargerð um vanefndir telst of seint fram komin ef meira en eitt ár er liðið frá lokum samnings. Umsýsluaðili getur þó ekki lýst greinargerð sem of seint fram kominni, megi rekja vanefndir til ásetnings eða stórfellds gáleysis.

17 KOSTNAÐUR OG SKILYRÐI GREIÐSLNA
17.1 Kostnaður við aðstoðina
Umsamið verð fyrir þjónustuna er 2800 kr. á hverja klukkustund. Af þessari fjárhæð skal 10% renna til umsýslu og 5% til kostnaðar notanda vegna aðstoðarmanns. Í einstökum tilvikum er heimilt á grundvelli einstaklingssamninga að undangengnu mati að bæta við fjárhæð vegna sérfræðiþjónustu.
Hvort sem verðið á við um aðalhluta samningsins eða umsamda viðauka hans, skal það fela í sér allan kostnað umsýsluaðila, þar með talin laun og launatengd gjöld, fræðslu til notanda við verkstjórn, leiðbeiningar, stjórnunarverkfæri og þau útgjöld notanda og aðstoðarfólks sem verða til í tengslum við innihald samstarfssamningsins og einstaklingssamnings. 
17.2 Greiðslur og fylgireikningar
Allar greiðslur og fylgireikningar skulu byggjast á fjölda tíma í samkomulagi notanda og samþykkt um NPA. 

Þrjátíu dagar skulu líða áður en reikningar falla í gjalddaga. Sveitarfélag greiðir móttekinn reikning að því tilskildu að umsýsluaðili hafi staðið við skyldu sína til skýrslugerðar í samræmi við lið 14.  

Fylgireikningar skulu gerðir með mánaðarlegum útreikningi þann 15. hvers mánaðar fyrir yfirstandandi tímabil.
Einu sinni á ári skal ársuppgjör unnið miðað við 31. desember. Fé, sem ekki hefur verið notað á tímabilinu, skal skilað í heild sinni til sveitarfélags innan 60 daga.
Póstfang vegna fylgireikninga er:

„Þjónustusvæði/sveitarfélag”
(B.t. ......... ............)

Heimilisfang

000 Póststaður
17.3 Samræmi í verðlagningu
Fast verð gildir fram til 1. júlí 20xx. Hægt er að gera verðbreytingar frá og með 1. júlí 20xx í samræmi við þær verðlagsforsendur sem greindar eru í verkefnislýsingu.

17.4 Vanefndir við greiðslu
Seinki greiðslu getur umsýsluaðili krafist dráttarvaxta í samræmi við lög nr. 38/2001, um vexti og verðtryggingu.

18 Lok Einstaklingssamnings 

Gert er ráð fyrir því að samningsaðilar vinni saman að því að ljúka samstarfi, þar með talið að koma á samstarfi við nýjan umsýsluaðila. 
19 ÁGREININGUR 
Rísi mál út af samningi þessum er hvorum samningsaðila um sig heimilt að leita úrlausnar   dómstóla um það. Skal 35. gr. laga nr. 91/1991, um meðferð einkamála, ráða þinghá nema samningsaðilar semji um aðra skipan.

Önnur ákvæði
Hvor samningsaðili skal við undirskrift samnings tilgreina fulltrúa sem ber ábyrgð á öllum samskiptum samningsaðila vegna þessa samnings. 
Fulltrúar samningsaðilar eru:

	Af hálfu sveitarfélags:
	
	
	

	Nafn:
	Netfang:
	Sími:
	Farsími:
	Bréfasími:

	
	
	
	
	


	Af hálfu umsýsluaðila:
	
	
	
	

	Nafn:
	Netfang:
	Sími:
	Farsími:
	Bréfasími:

	
	
	
	
	


Samið skal í einstaklingssamningi um fulltrúa samningsaðila hvað varðar framkvæmd þess samnings.

Tilkynnt skal skriflega um breytingar á fulltrúa samningsaðila.

Umsýsluaðili getur ekki skuldbundið sveitarfélag gagnvart þriðja aðila án sérstaks, skriflegs umboðs.
20 UPPLÝSINGAR

Senda skal fulltrúum samningsaðila viðvaranir, kröfur og aðrar tilkynningar á grundvelli samningsins. Staðfesta skal tilkynningu/viðvörun skriflega.

21 BREYTINGAR Á SAMNINGI

Staðfesta skal allar breytingar á samningi eða viðauka við hann skriflega.

Staðfesting sveitarfélags:

Staðfesting umsýsluaðila:

